
 

 

 

ᒐᐎᓇᓴᐃᑲᓄᒡ ᒐᒥᓯᓇᑕᐅᑎᓱᓇᓄᒡ 
ᒋᓴᐅᒋᒪᑲᓂᒡ  
ᒐᒂᓐ ᒐᐎᔅᒐᐃᒪᒄ ᐊᓐᑕ ᒐᒥᓯᓇᑕᐅᑎᓱᓇᓄᒡ 
 

ᐊᔅᑯ ᐊᑲ ᒥᓯᓇᑕᐅᑎᓱᓇᓄᒡ, ᒐᐎᔅᒐᐃᑎᒪᒄ ᐊᓐᑕ ᒐᒋ ᒥᓯᓇᑕᐅᑯᔭᒄ 
ᑭᔭ ᐊᓐᑕ ᐊ ᐎᒋᔭᐧᒄ 

 

ᒐᑐᔅᒐᐃᑎᒪᒄ ᐊᓐᑕ ᑲᔅᒋᐱᐃᒡ ᒥᓯᓇᐃᑭᓐ ᐊᓯᓇᓴᐃᑲᓄᒡ ᒪᓯᓇᑕᐅᑎᓱᓇᓄᒡ ᑲᑲᔅᑎᓂᒪᐧᒄ  

ᔅᑎᓯᓂᑲᓱᐅᓐ ᐊᓐᑕ ᑎᒂᒡ ᒥᓯᓇᐃᑭᓂᒡ, ᓴᔅ ᐊᔅᑎᓯᓇᑕᐅᑯᔭᒄ ᐊᓐᑕ ᑕᐊᐱᒐᓂᑭᓂᒡ ᐊᑐᔅᒐᐅᓐ 
ᑲᒋᑕᐸᑕᑲᓄᒡ ᒐᒋ ᐊᔅᑎᓯᓇᑕᐅᑯᔭᒄ:  www.electionsquebec.qc.ca/check. 
 

ᐊᑲ ᒥᓯᓇᑕᐅᑯᔭᐧᒄ ᑭᔭ ᒪᒃ ᐊᓐᑕ ᒪᓯᓇᑕᐅᑯᐎᔨᓐ ᐊᓐᑕ ᒪᔅᑕᔾ ᐃᑕᐅᓂᒡ ᑲᐎᒋᔨᓐ, ᒐᒋ ᐱᔅᑎᓂᒪᒄ 
ᒥᓯᓇᐃᑭᓐ ᑕᓐᑕ ᓴᔅ ᐃᑕᐅᓂᒡ ᐛᒋᔨᓐ᙮ 

ᐊᓐᑕ ᒐᒋ ᐊᑐᑎᒪᒄ: 
 ᐊᑐᔅᒐᐅᓐ ᑲᒋᑕᐸᑕᑲᓄᒡ ᑕᐊᐱᒐᓂᑭᓂᒡ, ᓂᓱ ᒥᓇᔅᑕᑭᓇ ᐊᔅᑯ ᐊᑲ ᒥᓯᓇᑕᐅᑎᓱᓇᓄᒡ ᒋᓯᒄ: 

www.electionsquebec.qc.ca/registration; 

ᑭᔭ ᒪᒃ  
 ᐎᑎᑯᓯᓂᔭᒄ, ᐅᑕ ᒪᓯᓇᑕᐃᑲᓄᒡ ᐊᓐᑕ ᒥᓯᓇᐃᑭᓂᒡ ᒐᑲᔅᑎᓂᒪᒄ ᒪᓯᓇᑕᐃᑲᓄᒡ ᐊᓯᓇᓴᐃᑲᓄᒡ 

ᒪᓯᓇᑕᐅᑎᓱᓇᓄᒡ ᐃᔨᒧᐅᓐ᙮ ᒐᑲᓄᐛᐃᑎᒪᒄ ᑯᑎᑲ ᒋᒥᓯᓇᐃᑭᓄᐛᐛ ᑲᔪᒡ ᒪᓯᓇᑕᐃᑲᓄᒡ ᒋᓯᒄ 
ᔅᑎᓂᑲᓱᐅᓐ, ᑲᔨᔪᔨᓐ ᒋᓯᒄ, ᑭᔭ ᑕᓐᑕ ᐛᒋᔨᓐ᙮ 

ᒧᔭᒻ ᐃᔅᒋᔄᑕᐤ:  ᐅᑕᐸᓐ ᑲᔪᐤ 

     ᐊᐧᑯᓱᑲᔪᐤ ᑭᔭ ᒪᒃ ᑲᒋᓯᑲᓱᔨᓐ ᑲᐃᒥᓇᓄᒡ 

      ᑲᔪᐤ ᑲᔨᔪᔨᓐ ᑭᔭ ᐛᔅᑕᐱᒪᑭᓐᒡ ᑲᒋᓯᑲᓱᐎᔨᓐ 

 



 

 

ᐊᑲ ᒋᓯᓴᑭᔅᒋᑕᔨᓐ ᒥᓯᓇᐃᑭᓐ? ᐛᒋᒡ ᐊᐛᓐᒋ ᒋᔨᒋᒡ, ᒋᐎᑎᐱᒪᑭᓐ ᑭᔭ ᒪᒃ ᐛᒋᑦ ᐊᐛᓐ ᒋᔨᒋᒡ ᒋᑭᒋ 
ᓴᑭᔅᒋᑕᐤ ᑭᔭ ᒐᒋ ᐱᔅᑎᓇᑦ ᒋ ᒥᓯᓇᐃᑭᓂᔪᐤ ᐊᔅᑯ ᓂᓱ ᒥᓇᔅᑕᑭᓇ ᒐ ᒥᓯᓇᑕᐅᑎᓱᓇᓄᐃᒡ ᒋᓯᑯᔪᐤ᙮ 

ᒐᐊᑲ ᓱᐛᐸᑎᒪᒄ! 

ᐊᑲ ᐊᓐᑕ ᒥᓯᓇᑕᐅᑯᔭᒄ ᐊᓐᑕ ᐊᑲ ᒥᔪᔅᑕᑦ ᐛᒋᔨᓐ,  ᒥᒋ ᑭ ᒋ ᒥᓯᓇᑕᐅᑎᓱᔨᓐ᙮ 

 

ᐛᒧᒡ ᒐᐎᑐᑎᒥᓐ ᒐᒋ ᒥᓯᓇᑕᐅᑎᓱᔨᓐ:  

 ᔭᓇᐅᑕᑐᓴᑉ ᒐᒋ ᐃᑕᑎᒧᓇᓯᔨᓐ;  
 ᑲᓇᑕ ᐃᔨᔪᐃᔨᓐ; 
 ᑲᐎᒋᔨᓐ ᐊᓱᑕᒡᑕᑐᐱᓯᒺ ᐅᑕ ᑯᐸᒃ; 
 ᐊᑲ ᐅᒡ ᐅ ᓂᑕᔨᓐ ᒐᒋ ᒥᓯᓇᑕᐅᑎᓱᔨᓐ᙮* 

*ᐊᐛᓐ ᐛᓂᑕᑦ ᐅᑎᐸᐃᑎᒧᐅᓐ ᒐᒋ ᒥᓯᓇᑕᐅᑎᓱᑦ ᐅ ᒥᓯᓇᐃᑭᓐᑦ ᐊᓐᑕ ᒥᒋᑐᑎᒧᐅᓂᒡ ᐊᓐᑕ ᐛᔅᑕᐱᑎᓂᒡ 
ᒪᓯᓇᑕᐅᑎᓱᓇᓄᐃᒡ ᐅᑕᒡ ᐱᑕᑕᒡᑕᑎᐳᓇ ᑭᔭ ᒪᒃ ᐛᓂᑕᑦ ᐅᑎᐸᐃᑎᒧᐅᓐ ᒐᒋ ᒥᓯᓇᑕᐅᑎᓱᑦ ᐅᑕᒻ ᐛᒐᑲᓄᑦ 
ᐊᔅᑯᑎᒪᑐᐅᓂᒡ᙮ 

 

ᐅᑎᓂᒥᓐ ᑎᐸᐃᑭᓐ ᐱᓯᒥᒂᓐ ᒐᒋ ᒥᓯᓇᑕᐅᑎᓱᔨᓐ 

 

ᒪᓯᓇᑕᐅᑎᓱᓇᓄᒡ ᒋᓯᒄ 

ᐊᓐᑕ ᒋᓯᒄ, ᒐᑕᒡ ᑯᐸᓇᓴᒡ ᒐ ᐊᑐᔅᑲᔅᑕᒡ ᒪᓯᓇᑕᐅᑎᓱᓇᓄᐃᒡ ᑭᔭ ᑕᓐᑕ ᒐᑎᒂᒡ ᒐᒋᒐᑐᑕᑲᓄᒡ 
ᒐᒥᓯᓇᑕᐅᑎᓱᒡ ᐊᐛᓐᒋ᙮  

ᐊᓐᑕ ᒋᓯᒄ ᒐ ᒥᓯᓇᑕᐅᑎᓱᓇᓄᒡ, ᐃᑕᐅᓂᒡ ᒐᒥᓯᓇᑕᐅᑎᓱᓇᓄᒡ ᒐᓴᓇᑲᑉᓄᑦ 9:30 a.m. ᒐᒐᐸᔭᐸᒡ 
ᐃᔅᐱᔅ 8 p.m. ᐊᑎᐱᔅᑲᒡ᙮ ᑲᑐᔅᒐᓯᒡ ᐊᓐᑕ ᐅᒋᒪᒧᐛᐛ ᒐᐎ ᒥᑯᒡ ᓇᐤ ᑎᐸᐃᑲᓇ ᒐᒋ ᒥᓯᓇᑕᐅᑎᓱᒡ᙮  

 

ᒋᓴᒡ ᐎᐱᒡ ᒐᒋ ᒥᓯᓇᑕᐅᑎᓱᓇᓄᒡ 

ᓂᓱ ᒋᓯᑯᐛ ᐊᑐᑕᑲᓄᒡ ᒋᓴᒡ ᐊᐛᓐᒋ ᒐᒋ ᒥᓯᓇᑕᐅᑎᓱᒡ, ᓄᑎᒻ ᐊᓐᑕ ᐃᑕᐅᓇ  

 

ᐅ ᒥᓯᓇᐃᑭᓐᒋᐛᐱᒡ ᒪᓯᓇᑕᐅᑎᓱᓇᓄᐃᒡ ᑯᐸᓇᔅ ᐊᑐᔅᑲᔅᑕᑦ ᒪᓯᓇᑕᐅᑎᓱᓇᓄᐃᒡ 

ᒋᑭ ᒋ ᒥᓯᓇᑕᐅᑎᓱᐅᓐ ᐊᓐᑕ ᒥᓯᓇᐃᑭᓐᒋᐛᐱᒡ ᑯᐸᓇᔅ ᐊᑐᔅᑲᔅᑕᑦ ᑲᒥᓯᓇᑕᐅᑎᓱᓇᓄᐃᒡ ᐊᓐᑕ ᑯᐸᒃ 
ᒪᓯᓇᑕᐅᑎᓱᓇᓄᒡ ᐃᑕᐅᓂᒡ᙮  ᒋᑭ ᒋ ᒥᓯᓇᑕᐅᑎᓱᐅᓐ ᐊᓐᑕ ᐃᑕᐅᓂᒡ ᐛᒋᐱᐃᓐ᙮  ᒐᑎᒂᒡ ᒐᒋ 
ᓱᐛᐸᑎᒥᓐ ᐊᓐᑕ ᒥᓯᓇᐃᑭᓐᒋᐛᐸ ᒐᒥᓯᓇᑕᐅᑎᓱᓇᓄᒡ, ᑕᐊᓐ ᐊᔅᐱᔅ ᐃᔅᐱᓯᐱᐃᒡ ᐊᑐᔅᒐᐅᓐ᙮ 

ᒐᒋ ᓇᑐᔅᒐᐃᑕᑲᓄᒡ ᒋᓯᑯᐛ ᑭᔭ ᐊᓐᑕ ᐃᑕᐅᓇ ᒐᒥᓯᓇᑕᐅᑎᓱᓇᓄᒡ᙮  

ᐊᑐᔅᒐᐅᓐ ᑲᒋᑕᐸᑕᑲᓄᒡ ᑲᒥᓯᓇᐃᒐᐱᐃᒡ:  
www.electionsquebec.qc.ca/vote-another-division 



 

 

 

ᑯᑎᑲ ᒐᐃᔅ ᒋ ᑕᑐᐎᒡ ᒐᒥᓯᓇᑕᐅᑎᓱᓇᓄᒡ 

 

ᒥᓯᓇᑕᐅᑎᓱᒡ ᐊᒋᑕᐸᑕᑲᓄᒡ ᐊᔅᑯᑎᒪᑐᐅᓂᒡ 

ᑲᒥᔅᑎᔅᑯᑎᒪᒐᓄᐅᒡ ᑭᔭ ᑎᐸᓐ ᐊᔅᑯᑎᒪᑎᓱᓇᓄᒡ ᐊᓐᑕ ᐃᑕᐅᓂᒡ ᑲ ᒥᓯᓇᑕᐅᑎᓱᓇᓄᒡ᙮  ᒐᒋ ᐊᓐᑕ 
ᒥᓯᓇᑕᐅᑎᓱᓇᓄᒡ ᐃᑕᐅᓂᒡ ᐊᐛᓐ ᐛᐎᒋᑦ᙮  

ᒐᒋ ᓇᑐᔅᒐᐃᑎᒥᓐ ᑕᓐᑕ ᑭᔭ ᑕᐃᔅᐱᔾ ᒐᐱᒋᑕᔨᓐ ᐊᓐᑕ ᒐᒥᓯᓇᑕᐅᑎᓱᓇᓄᒡ 
ᐃᑕᐅᓂᒡ:www.electionsquebec.qc.ca/campus. 

 

ᑯᐸᒃ ᐎᐎᑎᒥᒡ ᒥᓯᓇᑕᐅᑎᓱᓇᓄᒡ 

ᐃᓯᓇᒂᒡ ᐎᐎᑎᒥᒡ ᑕᔨᓐ ᐊᓐᑕ ᑯᐸᒃ, ᒐᒋ ᒥᓯᓇᑕᐅᑎᓱᐅᓐ ᐊᓐᑕ ᒥᓯᓇᐃᑭᓐᒋᐱᓯᒡ ᐅᒋ ᒋᑎᓴᒥᓐ᙮ ᒐᒋ 
ᓴᑭᔅᒋᑕᔨᓐ ᒥᓯᓇᐃᑭᓐ ᐊᔅᑯ ᐊᓐᑕ ᒥᓯᓇᑕᐅᑎᓱᓇᓄᒡ᙮ 

www.electionsquebec.qc.ca/outside. ᐎᐎᑎᒥᒡ ᒥᓯᓇᑕᐅᑎᓱᔨᓐ 

 

ᐊᓐᑕ ᒥᓯᓇᑕᐅᑎᓱᔨᓐ ᐊ ᐅᑕᓇᐅᒡ ᐃᑕᐅᓐ 

ᐊᑐᔅᑲᔅᑕᒡ ᒪᓯᓇᑕᐅᑎᓱᓇᓄᐃᒡ ᐊᑎᓴᐛᑲᓄᒡ ᐊᓐᑕ ᐅᑕᓇᐛ ᒐᒋ ᑎᑯᓂᒡ ᐊᐛᓐ ᒐᒋ ᒥᓯᓇᑕᐅᑎᓱᒡ᙮  
ᒐᑎᒂᒡ ᐊᓐᑕ ᒐᐃᔅ ᐱᒧᑕᓄᒡ ᒐᒋ ᒥᓯᓇᑕᐅᑎᓱᓇᓄᒡ᙮  ᒐᒋ ᓇᑐᑲᔅᑎᓇᑲᓄᑦ ᑯᐸᓇᔅ ᐊᑐᔅᑲᔅᑕᑦ 
ᒪᓯᓇᑕᐅᑎᓱᓇᓄᐃᒡ ᑐᐎᔅ ᐃᔨᒧᐅᓐ ᐎᓇᑐᔅᒐᐃᑕᑲᓄᒡ᙮ 

 

 

 ᔭᐱᒋᑕᑲᓄᒡ ᒐᒂᓐ ᐊᔅᒋᔄᔨᓐ: ᒪᒋ ᒥᓯᓇᑕᐅᑎᓱᒪᒄ! 

 

ᒪᓯᓇᑕᐅᑎᓱᔨᓐ, ᐊᐛᐎᒋᑦ ᐊᐛᓐ ᑲᒋᒥᔭᑲᓄᒡ (ᑯᐸᒃ ᒋᓴᐅᒋᒪᐅᓂᒡ) ᐊᓐᑕ ᐃᑕᐅᓂᒡ  

 

ᒐᐃᔅ ᐱᒧᑕᓄᒡ ᒪᓯᓇᑕᐅᑎᓱᓇᓄᒡ 
1. ᒐᒋ ᐎᑎᒥᓐ ᔅᑎᓯᓂᑲᓱᐅᓐ ᑭᔭ ᒐᒋ ᐱᔅᑎᓐᑕᐤ ᑲᔪᒡ:  

 ᑯᐸᒃ ᐅᑕᐸᓐ ᑲᔪᐤ 
 ᑯᐸᒃ ᐊᐧᑯᓱᐤ ᑲᔪᐤ 
 ᑲᓇᑕ ᐛᒋᐱᐃᓐ ᑲᔪᐤ ᐊᐸᒥᔅᑲᓄᒡ ᐊᐎᐎᓇᓄᒡ ᑲᓇᑕ 
 ᐃᔪᐤ ᑲᔪᐤ 
 ᓯᒪᑲᓂᔅ ᑲᓇᑕ ᑲᔪᐤ ᑲᓄᐛᐃᒥᑦ 
 
 



 

 

 
 
 

2. ᒐᒋ ᒥᓯᑕᒪᒄ ᒪᓯᓇᑕᐅᑎᓱᔨᓐ ᒥᓯᓇᐃᑭᓇᔅᒄ ᒐᒋ ᐊᐱᒋᑕᑲᓄᒡ ᒐᐱᔅᑎᓂᒪᔅᒄ ᐊᑐᔅᑲᔅᑕᒃ 
ᒪᓯᓇᑕᐅᑎᓱᓇᓄᐃᒡ ᑯᐸᓇᔅ᙮  ᒐᒥᓯᓇᑕᒪᒃ ᐊᓐᑕ ᐊᐛᓐ ᐊᐎᒋᑦ 

 
 

3. ᒥᓯᓇᐃᑭᓂᒡ ᒐᒋ ᒥᓂᒪᒄ  ᐛᔅᑕᐱᑎᒡ ᐊᓐᑕ ᐊᓐᑕ ᐊᑎᓯᓇᑕᐃᑲᓄᒡ 
 

4. ᒐᔅᑕᔭᒄ ᒐᐱᑕᒪᒄ ᒋ ᒥᓯᓇᐃᑭᓄᐛᐤ ᐊᓐᑕ ᒥᔪᑎᒡ  
 

ᒐᒋ ᒥᓯᓇᑕᐅᑎᓱᔭᒄ, ᒐᐃᑎᓴᒪᑯᔭᒄ ᒥᓯᓇᐃᑭᓇ ᒐᐊᑲ ᐸᑐᑎᒪᒄ, ᒧᔭᒻ ᐃᔨᒧᐅᓐ ᒥᓯᓇᐃᑭᓐ ᑲᐎᒪᑯᔭᒄ ᒐᒋ 
ᒥᓯᓇᑕᐅᑎᓱᔭᒄ ᑭᔭ ᒪᒃ ᒥᓯᓇᐃᑭᓐ ᐛᒋᔅᒋᒥᑯᔭᒄ ᒐᒥᓯᓇᑕᐅᑎᓱᓇᓄᒡ᙮  ᒥᔅᑯᒡ, ᒋᑭ ᒋᐸᑕᓇᐤ ᐃᓯᓇᑯᓂᒡ 
ᒐᒋ ᐅᒡ ᐛᐎᒋᑯᑦ ᐊᑐᔅᑲᔅᑕᑦ ᒪᓯᓇᑕᐅᑎᓱᓇᓄᐃᒡ , ᐃᓯᓇᑯᓂᒡ ᐃᔨᒧᐅᓐ ᐎᓇᑐᔅᒐᐃᑕᑦ᙮  

 

ᒐᒋ ᓇᑐᔅᒐᐃᒪᑯᒡ ᐊᐛᓐᒋ ᑲᒋᒥᔭᑲᓄᒡ ᒪᓯᓇᑕᐅᑎᓱᓇᓄᒡ: 
www.electionsquebec.qc.ca/candidates. 

 

ᓄᑎᒻ ᐊᐛᓐ ᒪᓯᓇᑕᐅᑎᓱᑦ: 

 
ᐊᓐᑕ ᒋᓯᒄ ᒪᓯᓇᑕᐅᑎᓱᓇᓄᒡ, ᐱᔅᒐ ᐃᑕᐅᓇ ᐊᑎᒂᒡ ᐊᐛᓐ ᒧᔭᒻ ᐊᑲᒋᔭᔭᑎᓐᑎᓱᑦ ᐊᑲ ᒋᑐᑕᐃᓱᑦ, 
ᒥᔅᑯᒡ ᐊᑲ ᑎᒂᒋ ᐱᔅᒐ ᐃᑕᐅᓇ᙮  ᒐᒋ ᓇᑐᔅᒐᐃᑎᒪᒄ ᐃᑕᐅᓂᒡ ᒪᓯᓇᑕᐅᑎᓱᓇᓄᒡ ᐊᓯᓇᒂᒡ ᒐᐊᑲ 
ᐊᔭᒥᔪᔨᓐ ᒐᒋ ᐃᑐᑕᔨᓐ, ᐃᔨᒧᐅᓐ ᐎᓇᑐᔅᒐᐃᑎᒪᒄ ᐊᑎᒂᒡ 
www.electionsquebec.qc.ca/where-when 

 

ᐃᓯᓇᒂᒡ ᐊᓐᑕ ᒪᓯᓇᑕᐅᑎᓱᓇᓄᒡ ᐊᑲ ᒋᑐᑕᐃᓱᑦ ᐊᐛᓐ, ᒐᒋ ᐃᒪᑲᓄᑦ ᑯᐸᓇᔅ ᐊᑐᔅᑲᔅᑕᑦ 
ᒪᓯᓇᑕᐅᑎᓱᓇᓄᐃᒡ, ᒐᒋ ᓇᑐᐛᐸᑎᒥᒋ ᑯᑎᒋᔪᐤ ᐃᑕᐅᓂᒡ ᒐᒋ ᒥᓯᓇᑕᐅᑎᓱᓇᓄᐃᒡ᙮   
 

ᒋᓴᒡ ᒪᓯᓇᑕᐅᑎᓱᓇᓄᒡ ᐊᓐᑕ ᐊᑐᑕᑲᓄᒡ ᐊᑎᒂᒡ ᒐᒋ ᐊᐱᒋᑕᑦ ᐊᐛᓐ ᐊᑲ ᒥᔪᐤ ᔭᔭᒋᑎᓱᑦ᙮   

 



 

 

ᐊᓐᑕ ᐃᑕᐅᓂᒡ ᒪᓯᓇᑕᐅᑎᓱᓇᓄᒡ ᐊᑎᒂᒡ ᒐᒂᓐ ᒐᐅᒡ ᐛᐎᒋᑯᔨᓐ ᒐᒋ ᒥᓯᓇᑕᐅᑎᓱᔨᓐ, 
ᐊᔅᑎᒋᑕᑲᓄᒡ ᐊᐱᒋᑕᑲᓄᒡ ᒥᓯᓇᐃᑭᓇᔅᒄ ᑭᔭ ᒐᒋ ᐊᑕᑦ ᐛᔅᑕᐱᒪᑲᓐ ᒧᔭᒻ ᐊᑐᔅᑲᐸᒋᑭᓂᔅ           ᒐᒋ 
ᑯᒂᒋᒐᒪᒃ ᐎᔭᐱᒋᑕᔭᒄ ᐊᓐ ᐊᑐᔅᑲᔅᑕᑦ ᒪᓯᓇᑕᐅᑎᓱᓇᓄᐃᒡ 

 

ᒧᔭᒻ ᐎᔭᐱᒋᑕᑦ ᐊᐛᓐ ᐊᑲ ᐸᑕᑦ ᒐᒋ ᐛᐎᒐᑲᓄᑦ ᐅᑐᓂᐛᑲᓄᑦ ᒋᓴᒡ ᒐᒋ ᑯᒂᒋᒐᒪᑦ ᐊᑐᔅᑲᔅᑎᒥᒋ 
ᒪᓯᓇᑕᐅᑎᓱᓇᓄᐃᒡ᙮  

 

 
ᐊᑲ ᒋᔭᔭᑎᓂᑎᓱᑦ ᐅᓴᒻ ᐊᐧᑯᓯᑦ?  

ᒐᒋ ᑯᒂᒋᒐᒧᐤ ᐊᓐᑕ ᐎᒋᒡ ᒐᒋ ᒥᓯᓇᑕᐅᑎᓱᑦ ᑭᔭ ᒪᒃ ᐊᓐᑕ ᒥᒋᐛᐱᒡ ᐊᐛᔨᐛ  ᑲᓄᐛᐃᒥᑯᑦ᙮ ᐊᐛᐃᐛ 
ᑲᓄᐛᐃᒥᑯᑦ ᐊᔭᐱᒡ ᒐᒋ ᒥᓯᓇᑕᐅᑎᓱᔨᒋ, ᐊᓐᑕ ᐊᑎᒂᒡ ᐊᓯᓇᓴᐃᑲᓄᒡ ᒪᓯᓇᑕᐅᑎᓱᓇᓄᒡ ᒐᒋ ᐊᔭᐱᒡ 
ᑯᒂᒋᒐᒧᐤ ᒐᒋ ᒥᓯᓇᑕᐅᑎᓱᑦ ᐊᓐᑕ ᑲᐃᐱᓇᓄᐃᒡ ᑭᔭ ᒪᒃ ᑲᒋᐸᐃᑭᓂᓯᒡ ᐊᓐᑕ ᐊᑕᑦ ᐛᒍᐛᐎᒐᐛᑲᓄᒡ 
ᑭᔭᒪᒃ ᐊᐧᑯᓱᐅᒋᐛᐱᒡ, ᑭᔭ ᑎᐸᓐ ᐊᐛᐎᒐᑲᓄᑦ ᐊᐛᓐ ᐃᑕᐅᓂᒡ᙮  ᒐᐎᐱᔅᑎᓇᑲᓄᑦ ᒥᓯᓇᐃᑭᓐ ᒐᐎ 
ᓴᑭᒋᔅᑕᑲᓄᒡ ᐊᔅᑯ ᓂᓱ ᒥᓇᔅᑲᓇ ᐊᔅᑯ ᐊᓐᑕ ᒐ ᒥᓯᓇᑕᐅᑎᓱᓇᓄᒡ᙮ 

 

ᐊᑐᔅᑲᔅᑕᒡ ᒪᓯᓇᑕᐅᑎᓱᓇᓄᒡ ᐊᐧᑯᓱᐅᒋᐛᐸᒡ ᑭᔭ ᐊᓐᑕ ᓇᐅᔅ ᑲᓄᐛᐃᒪᑲᓄᒡ ᐊᐛᓐᒋ ᑭᔭ ᐊᓐᑕ ᒋᓴ 
ᐃᔪᒡ ᑲᓄᐛᐃᒪᑲᓄᒡ᙮  ᒪᓯᓇᐅᑎᓱᓇᓄᐃᒡ ᐊᑐᔅᑲᔅᑕᒡ ᐃᑕᐅᓇ ᐊᑲ ᒋᑐᑕᒡ, ᐊᓐᑐᐛᐃᑕᑲᓄᒡ 
ᒥᓯᓇᐃᑭᓇ ᒐᒋ ᓴᑭᔅᑭᑕᑲᓄᒡ ᓂᓱ ᒥᓇᔅᑕᑲᓇ ᐊᔅᑯ ᒪᓯᓇᑕᐅᑎᓱᓇᓄᒡ ᒐᒋ ᐊᓐᑐᐎᒪᑲᓄᒡ ᒐᒋ 
ᐊᓐᑐᐛᐸᑕᒡ᙮  

 

ᓱᓇᔭᐤ ᑭᔭ ᒪᓯᓇᑕᐅᑎᓱᓇᓄᒡ  

 
ᐊᐛᓐ ᒪᔭᑲᓄᑦ ᒐᒋ ᒥᓯᓇᐅᑎᓱᑦ, ᒋ ᑭ  ᓱᓇᔭᐤ ᐎ ᐱᔅᑎᓂᒐᔭᒄ: 

 ᓴᓯᑲᓐ $100 ᐊᓯᑯᒻ ᐱᐳᓇ ᐊᓐᒡ ᐊᐛᓐᒋ ᐊᐎᒐᑯᒡ ᑭᔭ ᒪᒃ ᐊᐸᐃᑯᒋᑦ ᑲᒐᐅᒋᒪᑐᔅᒐᑦ ᑭᔭ 
ᐊᒪᒧᐎᒡ ᑲᒐᐅᒋᒪᑐᔅᒐᒡ;  

 ᒐᒋ ᐱᔅᑎᒐᓄᑦ ᒥᓄᐛᒡ $100 ᐊᓐᑕ ᐱᐳᓐ ᒪᓯᓇᑕᐅᑎᓱᓇᓄᒡ ᐊᓐᑕ ᒪᒧ $200 ᐸᐃᑯᐳᓇ 
ᒐᒋ ᐱᔅᑎᓐᒐᓄᐤ᙮  

 

ᒪᓯᓇᑕᐅᑎᓱᔨᓐ ᐃᔭᐱᒡ ᐊᒪᑕᐃᑕᒂᒡ ᓱᓇᔭᐤ ᐊᐛᐎᒋᐛᓄᒡ ᑲᒐᐅᒋᒪᑐᔅᒐᒡ ᐊᓱᐛᐎᒐᑲᓄᒡ᙮  ᒐᒋ ᑲᐤ 
ᑲᔅᑎᓂᒧᒡ ᐊᓐᑕ ᓱᓇᔭᐤ ᑲᐃᔅ ᐛᐎᒋᐛᒡ ᑲᒐᐅᒋᑐᔅᒐᒡ ᑲᒋᒥᔭᑲᓄᒡ ᐃᔭᐱᒡ ᒐᒋ ᑲᔅᑎᓇᒡ ᓱᓇᔭᐤ ᐊᒋᓯᑯᐛᑲᓄᒡ 
ᐊᓯᑯᒻ ᐱᐳᓇ᙮ ᐊᑎᓱ, ᑲᒥᓯᓇᑕᐅᑎᔨᓐ ᒐᒋ ᐛᐎᒋᑯᐤ ᑲᒐᐅᒋᒪᑐᔅᒐᑦ ᑭᔭ ᐊᑎᐸᓂᓯᑦ ᑯᐸᓇᔅ ᐊᔅᑯ ᒐᒋ 
ᐊᑐᔅᑲᔅᑕᑦ ᒋᓴᐅᒋᒪᑲᓐ ᐊᑐᔅᒐᐅᓂᔪᐤ, ᐊᑎᓱ ᐊᓐᑕ ᐊᑲ ᑲᓂᔪᑦ ᒪᓯᓇᑕᐅᑎᓱᓇᓄᐎᒡ᙮  

 



 

 

ᒐᒋ ᑎᒂᒡ ᑯᐎᔅᑯ ᒐᒂᓐ ᒐᒋ ᐊᑐᑕᑲᓄᒡ, ᒪᓯᓇᑕᐅᑎᓱᓇᓄᒡ ᐊᓯᒪᒋᐱᐃᒡ ᓱᓇᔭᐤ ᐸᐃᑯᑕᐤ ᐊᔅᑕᑲᓄᐃᒡ 
ᐊᓐᒡ ᑯᑎᑲᒡ ᑲᒐᐅᒋᒪᑐᔅᒐᒡ ᑭᔭ ᒪᒃ ᑕᑎᐸᓐ ᑲᒋᒥᔭᑲᓄᒡ ᑯᐸᓇᓴᒡ᙮  ᒋ ᒥᓯᓇᑕᐅᑎᓱᓇᓄᒡ, ᑲᒋᒥᔭᑲᓄᒡ ᓄᑎᒻ 
ᒐᐎᐱᔅᑎᓇᒡ ᑲᐃᔅ ᒪᔅᑎᓇᒡ ᓱᓇᔭᔪᐤ ᐊᓐᑕ ᑲᑎᐱᒋᑕᑲᓄᐃᒡ ᒐᒋ ᒋᑕᐸᑕᑲᓄᒡ ᒐᒋ ᓇᓴᒡ ᐊᓐᑕ 
ᐃᑎᓱᐛᐅᓂᒡ ᑲᐃᔅ ᐱᔅᑎᓂᒺᑲᓄᒡ ᐊᓐᑕ ᐊᒋᑕᐸᑕᑲᓄᒡ ᒪᓯᓇᑕᐅᑎᓱᓇᓄᒡ ᐃᑎᓱᐛᐅᓇ ᐊᐛᐎᒋᐛᒡ 
ᐊᓐᑕ ᐊᒋᒥᔭᑲᓄᒡ ᒐᒋ ᐱᒧᑕᒡ ᐃᔨᒧᐅᓂᔪᐤ ᐛᐱᑎᑲᑲᓄᒡ ᐊᓐᑕ ᒋᓴᐅᒋᒪᑲᓂᒡ ᒐ ᑐᔅᑲᔅᑕᒡ᙮ 

 

 

ᐃᔨᒧᐅᓐ ᐎ ᓇᑐᔅᒐᐃᑕᑲᓄᒡ ᐊᓐᑕ ᒪᓯᓇᑕᐅᑎᓱᓇᓄᒡ 

 

ᑯᐸᒃ ᒪᓯᓇᑕᐅᑎᓱᓇᓄᒡ ᑕᑎᐸᓐ ᐛᒍᐛᐎᒋᐛᓄᒡ ᐊᑐᔅᑲᑕᒡ ᐊᔅᐱᑕᑲᓄᒡ ᑯᐸᒃ ᒪᓯᓇᑕᐅᑎᓱᓇᓄᒡ᙮  
ᐊᑎᒂᒡ ᐊᓯᓇᓴᐃᑲᓄᒡ ᒐᒋ ᑯᐎᑯ ᑕᑈᐃᒧᐅᓐ ᑭᔭ ᐊᓱᒐᐃᑎᒧᐅᓐ ᒐᒋ ᑎᒂᒡ ᒪᓯᓇᑕᐅᑎᓱᓇᓄᒡ᙮  ᓄᑎᒻ 
ᑕᑐᐎᒡ ᐊᓯᐱᒧᑕᓄᒡ ᒪᓯᓇᑕᐅᑎᓱᓇᓄᒋ ᐊᓇᓇᑭᒋᑕᑲᓄᒋ ᑭᔭ ᐊᒥᔅᑯᐛᒡ ᐃᑎᓱᐛᐅᓇ ᒐᐎᓇᓴᐃᑲᓄᒋ, 
ᑭᔭ ᐊᓐᑕ ᐊᒋᑕᓱᓇᓄᒋ᙮  

 

ᒪᒂᒡ ᐊᓐᑕ ᒪᓯᓇᑕᐅᑎᓱᓇᓄᒡ, ᐊᑲ ᑯᐎᔅᑯ ᐃᔨᒧᐅᓐ ᐱᒧᑕᑲᓄᒡ ᒐᒋ ᐊᓐᑕ ᐱᐸᐱᔪᐤ ᐊᐛᓐᒋ ᒐᒋ 
ᓇᑐᔅᒐᐃᑕᒡ ᑭᔭ ᐸᒧᑕᑲᓄᒡ᙮ ᐅᐛ ᐃᔨᒧᐅᓐ ᒐᒋ ᐊᓐᑕ ᒪᑕᐃᑕᑯᓐ ᑭᔭ ᒪᒃ ᐊᑕᐃᑎᒥᓐ ᒐᒋ ᒋᑕᐸᑕᑲᓄᒡ 
ᐊᓐᑕ ᒪᓯᓇᑕᐅᑎᓱᓇᓄᐃᒡ   

 
 ᒐᒋ ᐅᑎᓇᑲᓄᒡ ᑎᐸᐃᑭᓐ ᒐᒋ ᓇᑐᔅᒐᐃᑕᑲᓄᒡ ᒪᒧᔅᑕᑲᓄᒡ ᐃᔨᒧᐅᓐ ᑭᔭ ᐛᒋᑲᔅᑎᓇᑲᓄᒡ 

ᐃᔨᒧᐅᓐ ᐊᔅᑯ ᐊᑲ ᐱᔅᑎᓂᒧᐛᑲᓄᒡ ᐃᔪᒡ᙮ 
 ᑎᒂᒡ ᒐᒂᓐ ᐎᑯᒂᒋᒐᒧᔭᒄ ᐊᓐᑕ ᐃᔨᒧᐅᓐ ᐊᓱᐛᐸᑎᐛᓄᒡ, ᒧᔭᒻ ᐊᓐᑕ ᐊᑎᑕᒂᒡ ᑭᔭ 
 ᑕᑎᐸᓐ ᐊᔅᑕᑲᓄᒡ ᐃᔨᒧᐅᓐ ᐛᒋᑲᔅᑎᓇᑲᓄᒡ ᑭᔭ ᒐᒋ ᓇᑲᑐᐛᐸᑕᑲᓄᒡ ᒐᒂ ᐃᔨᒥᓇᓄᒡ ᑭᔭ 

ᐊᐸᑕᑲᓄᒡ ᐃᔨᒧᐅᓐ᙮  
 ᒐᒋ ᒋᔅᒋᑕᑲᓄᒡ ᐊᓐᑕ ᐃᔨᒧᐅᓐ ᐊᓯᓇᒂᒡ ᐊᑲ ᑕᑈᒥᑲᒡ ᑭᔭ ᑯᐎᔅᑯ ᐊᑲ ᐃᓯ ᐱᒧᑕᒥᑲᒡ᙮  

 

 

ᐊᓐᑕ ᐊᓱᒐᐃᑕᒂᒡ ᐃᔨᒧᐅᓐ ᐊᓐᑕ ᒪᓯᓇᑕᑎᓱᓇᓄᒡ ᒋᓴᐅᒋᒪᑲᓂᒡ ᐃᔨᒧᐅᓐ ᐸᔅᑎᓇᑲᓄᒡ ᐊᐅᑯᑦ 
ᐊᓱᒐᐃᑕᒂᒡ ᐃᔨᒧᐅᓐ᙮  ᐊᓐᑕ ᐎᐛᐎᒋᑯᓯᔭᒄ ᒐᓇᑐᑲᔅᑎᓂᔭᒡ᙮ 

 

 

 

 



 

 

ᓂᑲᓄᒡ ᐊᐛᓐᒋ ᒐᒋ ᐛᐸᑎᔭᑲᓄᒡ ᒪᓯᓇᑕᐅᑎᓱᓇᓄᒡ ᒐᒋ ᐅᒡ ᐊᔅᑯᑎᒧᐛᑲᓄᒡ 

 
ᒐᐸᓱᐛᑲᒡ ᐊᔅᑐᔅᒋᒺᐅᒡ ᒧᔭᒻ ᒪᓯᓇᑕᐅᑎᓱᒡ ᒐᑐᑕᒡ! 

ᐊᓐᒡ ᐊᔅᑐᐛᒋᒺᐅᒡ ᒋᑭ ᒋ ᐊᔅᑯᑎᒪᑎᓱᐅᒡ ᐊᓐᑕ ᒪᓯᓇᑕᐅᑎᓱᓇᓄᐃᒡ 
ᐊᓯᐱᒧᑕᓄᐃᒡ ᑭᔭ ᒋᓯᒄ ᐊᓐᑕ ᓂᑲᓄᒡ ᐊᐛᓐᒋ ᐛᒥᓯᓇᑕᐅᑎᓱᒡ ᐊᑐᑕᑲᓄᐃᒡ  
ᐊᓐᑕ ᐊᓱᐱᔅᑎᓇᒡ ᐃᔨᒧᐅᓂᔪᐤ ᐊᓐᑕ ᐊᑕᐃᑕᑯᓂᒡ ᒋᓴᐅᒋᒪᑲᓐ ᐊᑐᔅᒐᐅᓂᔪᐤ 
ᑭᔭ ᒐᒂᔪᐤ ᐊᔅᑕᐃᑕᑯᓂᒡ ᐊᑐᔅᑲᔅᑕᑲᓄᒋ ᐅᐛ ᑯᒂᒋᒐᒧᐅᓐ ᐊᐛᒥᔅᑯᓯᔪᔅᑕᒡ᙮ 

